
Nagħti l-kunsens tiegħi.

(L.S.) GEORGE VELLA
President

18 ta’ Marzu, 2021

ATT Nru IX tal-2021

ATT sabiex ikompli jemenda l-Kodiċi Kriminali, Kap. 9. 

IL-PRESIDENT bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:-

 Titolu fil-qosor.

Kap. 9.

1. It-titolu fil-qosor ta’ dan l-Att huwa l-Att tal-2021 li jemenda
l-Kodiċi Kriminali (Emenda Nru 3) u għandu jinqara u jinftiehem ħaġa
waħda mal-Kodiċi Kriminali, hawn iżjed ’il quddiem msejjaħ "il-
Kodiċi".

Emenda tal-
artikolu 188F 
tal-Kodiċi.

2. L-artikolu 188F tal-Kodiċi għandu jiġi enumerat mill-ġdid
bħala l-artikolu 188F(1) u minnufih wara għandu jiżdied is-subartikolu
ġdid li ġej:

"(2) Jekk, matul il-proċeduri kriminali, tinqala’ l-ħtieġa
ta’ analiżi, identifikazzjoni jew sejbien ta’ aktar karti u muniti
tal-euro suspettati bħala foloz, fuq talba tal-prosekuzzjoni, il-
Qorti għandha, mingħajr dewmien, tibgħat kwalsijasi kampjun
esebit lill-Bank Ċentrali ta’ Malta għal investigazzjoni ulterjuri,
b’dan illi jkun qabel ġie ippreżentat rapport redatt minn espert
maħtur mill-Qorti li jkun fih kopji ta’ tali kampjuni u kull fatt
materjali relatat ma’ tali kampjun jew kampjuni.". 

Żieda ta’ 
artikolu ġdid 
188I mal-
Kodiċi.

3. Minnufih wara l-artikolu 188H tal-Kodiċi għandu jiġi miżjud
dan l-artikolu ġdid li ġej:

Mgħoddi mill-Kamra tad-Deputati fis-Seduta Nru. 440 tal-15 ta’
Marzu, 2021.

"Kontra min tista’ 
titmexxa l-azzjoni 
kriminali taħt dan 
is-subtitolu.

188I.  Bla ħsara għall-artikolu 5 u għal kull
dispożizzjoni oħra ta’ dan il-Kodiċi jew ta’ kull liġi
oħra li tagħti ġurisdizzjoni, lill-qrati f ’Malta sabiex
jiġġudikaw reati, l-azzjoni kriminali skont dan is-
subtitolu ta’ dan il-Kodiċi tista’ titmexxa f’Malta skont
id-dispożizzjonijiet ta’ dan is-subtitolu:

(a) kontra kull min jagħmel reat f’Malta,
jew fuq il-baħar f’kull lok sa fejn tasal il-
ġurisdizzjoni territorjali ta’ Malta kemm jekk ir-
reat iseħħ kollu jew parzjalment fit-territorju ta’
Malta;

(b) kontra kull min jagħmel ir-reati
imsemmija fl-artikoli 188B u 188Ċ, fejn il-karti
tal-flus euro jew muniti euro falsifikati jinstabu
fit-territorju ta’ Malta u ukoll jekk il-
falsifikazzjoni tkun seħħet barra minn Malta.".

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

VERŻJONI ELETTRONIKA


	Blank Page



